	للعيد فرحة.. و الوصـل عـيد الاحـباب 

	
	اعــايــدك بالعــــيد.. واعـــايـده فيــك 

	نـور الفـرح من بيـن الاحـداق ينساب 

	
	ياخـذ شعــاع النـــور مـنّــك و يعطـيك 

	اجـاذبـك باحســاس و الحـس جـذاب 

	
	واسمع صدى صوتك و شوقي يناديك 

	عشت الغياب.. وخافقي عنك ما غاب 

	
	ارحـل من عيوـنك.. و فالعـين الاقيـك 

	اعرف مـدى صـدقك.. لو الوقـت كذاب 

	
	واشعر بما تشعر وفي نفسى اغليك 

	في عـيدنا.. لو بيـننا عـتـاب و عتــاب 

	
	عـسـى الأمــاني بالأمـــاني تهـنـيـك 

	اسـفــك.. واصـلني ولو ماتـأسـفــت 
عذر العيون ابلغ من العذر نفـسـه 
خطاك ما شفته..ولوشفت ماشفــت 
انا نسيته وانت من فضـلك انسـه 
ليــلـة زعلــنا يا عسـا ماتـكـلـفـــت 
عسـاك ما حسـيت باللي احـسه 
والله ما عمــري حبيــبي تحسـفـت 
إلا علـى فـرقــا ثلاثيــن خمــسـه 
يا نور عيني يوم بالشــوق سولفــت 
دمع الغلا سيّل شفايفـك همـسه 
من يـوم يا قلبــي بقـلـبـي تعـرفـت 
والحب ماغابت عن العين شمسه 
ياللـي عليّـــه بالــمواصـل تلـطـفت 
ابشــر بقـلـبٍ ما يمـسـك يمـسه 
ياسيداحساسي على الحب ماخفت  
اخـاف لا ياخـذك باكــر من امـسه 



	صـفـحــة الأيــــام..هاليــــلـة بـدت 

	
	وابتــديـت احـس بافــراحي معــاك 

	أمطرت سـحب المشـاعر وخفـقت 

	
	وارتــوت أرض المحبـــة من سماك 

	وكـل ورد الحــب في قلبــي نبـت 

	
	وازهـــرت روحٍ يعـطـــرها شـــذاك 

	سـامرتنـي نجـمـة اللــيل وسرت 

	
	واشرقت شمس الأماني في لقاك 

	وغـردت لـك نسمـة الــود وصفت 

	
	وكل شـوقٍ طـار من غصـنه وجاك 

	نــورعـيـني لـك مواعـــيدي وفت 

	
	ما تشـــوف العـيـن بالـدنيـا سـواك 

	بالـوفــا شمعــة ليــاليـنـا ضــوت 

	
	وكـل ظلمـى تـضـوي بدنيـا وفــاك 

	والحــيـاة اللــي تنـــور بـك بـدت 

	
	وابتــديـت احــس بايـامــي معــاك 



	حـبيبـتي .. كـان السـهــر يسعـد الـليـل  

	
	الحــزن ما يـرضـى عيــون السـهـارى  

	مـا تطـــرب الونـه لصــــوت المـــــواويـل  

	
	ومـا تنعـش الضحكـه قلـوب الحـيـارى  

	ان اشتـعــل شـوقـي لعينـك قـــنـاديـل  

	
	نـار الجفـــا فـي داخـلـي مـا تـجــارى  

	الحـــب نـزف الـروح .. روح التــعـــالـيـل  

	
	داريـت جـــرحـي والـغــــلا مـا يـدارى  

	حبـيـبتي كـــوني .. يكـون الـوفـا سـيـل  

	
	تسـقي مشـاعـرنا عـروق الصـحـارى  

	كان المــسـافـه هــم .. ودروبـــهـا ويـل  

	
	بـاكـــــر خطـــاويـنـا تـطــــول وتـوارى  

	حـبـيبتي .. والحــب يسهــــرلـه الـليـــل  

	
	المــوت يحـيـا فـي عـيـــون الـعــذارى  


	اعــذروها..قـــلبـها ينـبـــض غــــــرام 

	
	لـو ظـلمـها خلّـها.. ظـلمـه جـميـل 

	شافـــــت الدنيــا بعـد فـقــــده ظــلام 

	
	تايـهــه بـالدرب تبحـــث عـن دليــل 

	الـهـــوى جــــــاوزبـهـا حـد المــــــلام 

	
	واختـصــر بعيـونـها الحلم الطـويـل 

	مـا ثـنا مـــن عـــــزمــــها يــاس والآم 

	
	الـمشـاعـرمـاتعـرف الـمـستحيــل 

	واجـــهت كل الـمتاعـــب بـابـتســــام 

	
	فـاقـــد الآمـــــال بـالدنيـا قتـيـــــل 

	عـاشـقه..والعشـق فـي ناره ســلام 

	
	اطمـع العــــشاق يـقنـع بـالقـليــل 

	يـاجـريحـــه ..جـرحك النازف وســــام 

	
	يـاأصيــــله..داخـلك قـلبٍ أصـيــــل 

	الـمشـاعـر..مـا يـوصـــــــلهـا كــــلام 

	
	يعــذر الـخـلان.. من يـفـقـــد خليـل 



	مـثل الزمـن ياصـــاحبـي صـرت خـوان 

	
	و لـو للزمـــن محبوب صعبه يخــونـه 

	انـت الغـدر والكــذب في صورة انسان 

	
	حتـى شعـــورك تعـجز انـك تصـــونه 

	مـثلك يـعيش الحـب من غير وجــدان 

	
	تـقـــرا مـلامـح كذبـتـه فـي عـيـونـه 

	الطـــبع يـغــــلب لـو تطــبـعت يافـلان 

	
	دايـم وراع الـزيـف تفــــشـل ظنــونه 

	هـجـرك وصــل ومواصلك صار هجران 

	
	سـرقت من لـيلـك معـانـي سكــونه  

	العـاشق الـلي حـمــله حــبك احـزان 

	
	والـله حــرام انـك تحــــرك شجـونـه 

	الفــرق شـاسع بـين سـالـي ولـهــان 

	
	بيـن القـلـــوب القـاسيـه والحــنونـه 


	مالقيتك
[image: image2.jpg]





	

	كانك بعيـــد.. وكل فرصـه تبعـــــدك 
وش عـذر قلبــي منـك.. لـومـا جفيــتك 
مشاعري مـاعاد تقــــدر تساعــــدك 
لـــوباقـيٍ فـالصــــبر خــفـقه هـــويتك 
عـلى طريـــق الـود قـلبـي معاهدك 
لــوكنـت فـي عـز احتياجــي عـطـيتـك 
لاتوعـد الـمشـتاق بالوهــم واوعـدك 
لـوكنـت دمعــــــة ناظـري مـابكــــيـتك 
مـافي يـدين الحــلم قـوه ويـسعـدك 
اعـرفك يـــاس ورغــــم هـذا رجـــيـتك 
كـيف انتظـر لقياك .. والحزن موعدك 
وكـيف اوصـلك.. وانا معـك ما لقيـــــتك 
نجـمة وصـالك فـي ليـالي تباعـــدك 
لو تنـطـفـي.. ما قــال قـلبــي نسيــتك 




	الهنا..حزن

	يـا حـــــبيـبـي مطّـول الـوقـت بـغيـابـك 
مـادريــت ان الهــــنا حــــزن مــن دونــك 
عـاتـب الأيـــــــام وتـــحـــس بـعــتـابـك 
واجـــرح الأشـــواق وتسيـــل من لونــك 
الأمـــل يــاورد مـغــــروس بـتــرابـــــك 
يسـتـعيـر الصــبـر ويطـمّـن شـــجـــونـك 
مـا تغــيـر قـســـوة فـراقـك احـــبـابـك 
المـشـاعر تقهـر الصـــعــب وتـصـــــونـك 
لا تـحـاول تـجـرح الـخــــد بـاهــــــدابـك 
يسـتجيــر الظـلـم فـي رحمـة عيــــونـك 
الــمـحـــبـه دارك ودربــــهـــا بـــابـــــك 
وانـت حـتــى حـــاســديـنـك.. يحبـــونــك 
يـا حبيبـي واغـتـرابـي مـن اســــبـابـك 
قـــــلت ابـخـفـي ونــةٍ تـجـرح سكــونـك 



	استأذنك

	اســــتاذنك..بغيـب غيــبه طـويــــلـه 
واحمـل معـي جـرحي تداويــه الايـام 
تبـقـى ويبـقـى الحـب ذكرى جميــله 
وشـــلون بنســـــاهـا وانـا كلــي الآم 
وتبـقى عـلاقتــــنا النبـــيـله نبــــيــله 
لـو الـفــرح بعـيــــون الآمــــال مـا دام 
يـأسـت من رحـمـة عيـــــون وجديـله 
وداع يـاليــل السـهــر.. حـلمــــنا نــام 
الــود مـاغـــــذا نفــــــوس عــليـــــله 
عـاشت مـشاعـرهـا بلا وصـل واحـلام 
كـان الـهوى غـايـه وكـان الوسيــــــله 
بـس الحقـيـقـه كانت اوهـام باوهـــام 
استاذنك..ياعـشــرة الحـــزن ليــــــله 
برحل مـع جروحـي بلا دمـع وخصــام 




	اعتراف

	ما أنكـــر انــــك كـــل شـــي ٍ بدنيــاي 
يصبح جمال الكـــــــــون بعدك بشاعه 
وان الهجر لو كـان لـــو كـــان برضــــاي 
ما فـــارقــك يا حـلـم الأيــام ســـاعــه 
خــــيرتنـــي مـــابيـــن حبي ومبــداي 
واخترت بعدك يالحبيب بقنـــــــــــــاعه 
احرجتني واحرجت في دربك خطـــاي 
وخذلت شوق ٍعانقك في وداعــــــــــه 
هجري مصيرك مثل ماوصلك منـــــاي 
عن شوفة احساسـك يكفي ســماعه 
يغنيني الماضي عن الشوق للــــجاي 
واحــلــم اعــيش بســيــرته وانطباعـه 
ذكـــراك بالدنيـــا وهــي كـــل ذكــراي 
والـعمــر يصبـح في ضـياعـك ضيــاعـه 



	زمن العذل

	انا انا .. وانـــا حبـــيــبك خــذلـــتــــك 
لا تنتظر من باقي النــاس يـــوفـــــون 
حسيت باحساسـك وانا ما ســــألتك 
نظــرة عـيـونــك حـيـــرةٍ مـالـهـا لــون 
ياعـايـش ٍ في داخـــلي لــوجـــهلتك 
الصمت لو عذّبك .. تعذيـبه ظــــــــنون 
لـو اعـتـرفـلـك بالــحـقيــقه عـــذلتـك 
كيف اعذلك .. وكـذب اللـي يعـــــذلون 
رثيــــت نفســـي يالحـبيب وقتـــلـتك 
شيــعت حلـم ٍ بارض الاحزان مــدفون 
عشــتك عـذاب وبالفــرح ما قـبلـتــك 
عذري من عيونك معانات وشجــــــون 
عن الجفا بعيون الاحساس شلتــــك 
ارحل وترحل وانت في كوني الكـــون 
لو الدروب اشواق روحي وصــــــلتك 
ولو السراب احلام صدقتـه عــيــــــون 
هـذا زمــان العــذل ياللـي خـذلــتــك 
جرح ٍ يهان وجـــرح لو هـنتـه تهـــــون 




	بكا السحاب

	بـكـا السحـاب فــــراق الاحبــاب.. لاعـــاد 
دمـع الـسـمـا جــرّح خـدود الـليــــالـي 
والحـــزن كـحّـل نـاظـر الـوقت بـحـــــــداد 
واخـذ يـعـزيـنـي شــــــعـورٍ بـقـــــالـي 
الـبعـد موت الـلي عـلى الـوصـل معتـــاد 
قـسـوة عـذابـه فـوق كـل احتـــمـالـي 
الـبـــعـد مــوت الـــود .. لـو بـعـــــده وداد 
كل الـوجـيـه تـذوب فـي وجـه غـالـــي 
ابـنتـظـر في مـوطــــــن الـحـزن ميـعـــاد 
واحـلـم ولـو بعـض الامـانـي تســـالـي 
عمـري معه ما ضـاع .. عمـري معــــه زاد 
مـا يـدري انـه فـي خـيـالي خـيــــالـي 
مـا لـلـــهـوى عـنـدي نهــــايـة ومـيـــــلاد 
نبـض الـحيــاه الحـب .. روح اللـيـــالـي 


	عينــي وقلـبــي وعقــلي يحبونــــــك 

	
	وان بغيــت الحقيــقة..كلـي احبــــــــــك 

	عاشقـك..عاشـق اوصـافك ومجـنونـك 

	
	فـي الزعـل والرضــا قلبـي على قلبـــك 

	اوعـدك ماجـرح احساسـك ولا اخونـك 

	
	كيــف بفـــرح بغيــــرك.. والفـــرح قربــك 

	مـع نسايم عبيــرك مـالت غصـــــونـك 

	
	ومالت النفـس مــعك وسـرت فـي دربك 

	تدري انـي اشــوف النـاس بعيـــــونـك 

	
	لو اكـذّبك شفــت الصــدق فـي كذبــــك 

	فاتنــي..وش تبيـه يقـول مفـــــــتونـك 

	
	والله انــك تـونّـس مـن يسـولف بـــــــك 

	لـوتحـس بشــعوري يوم مـن دونـــــك 

	
	كان تشــكر على كــثر الغــلا..ربـــــــــك 

	ايه احبـــك.. واحــب اللـي يحبـونــــك 

	
	انت.. وانـت الأمــل وشــلون ماحبــــــك



	صدفة

	تشـوفهـا صـدفه وانااشـــوفـها غيــر 
انا تصـنعـت الصـدف لـجل اشـــــوفك 
ماتتعـب المشــتاق كثـر المشــاويـر 
لاصـافحت لـهفـة كفــوفـه كفـوفــــك 
لاجـاك قلبـي واشتيـاقـي مسـاييــر 
ارجــوك تكــرم بالـمحبـه ضـيـوفـــــك 
مابـي وعـد خـل الوعـد للمـقاديـــــر 
لو اضمنـك وشــلون بضـمن ظـروفـك 
غيـبتك طـالت ياعسـى مانعـك خيـر 
اللـه يطمـّن خـوف قلبــي وخـوفــــك 
ما قلـت لك وقـت انتظارك وش يصير 
بـس اكـتب اسـمـك واتهـجـــا حروفك 
نـسيـان حبـك لـو تـناسيـت تذكيـــــر 
انسـى حيـاتي لا طـرت لي وصــوفك 
كان الجفــا غـلطتـك..وصلك معاذيـــر 
لـوطـال بدروب التجــافـي وقـــــوفـك 



	المحال

	بين المـحـال.. وبـيـن تحقـيـق الآمــــال 
مثـل الـذي بالضبـط ..بينـي وبـيـنـك 
عزفـت فـي روحـي مـن الـوجـد مـــوال 
روح ٍ تـلاعـبـهـا بـنـامل يـديـنـــــــــك 
احيـي خيـالـك فـي خيـالـي وتـغــــتـال 
حـلـم ٍ جمعنـا ..خـايف انـه يـديـنـــك 
دايـم تعـذبـنـي .. ودايـم علـى الــــبـال 
الـحـب غلاّ فـيـك زيـنـك وشـيـنــــك 
يـزول عـمـري والأمـل فـيـــــــك مـا زال 
الشـوق خلـف لـي بـقـايـا حـنـيـنــك 
أقــول أحبــــك.. وادري الـحـب قتــــال 
اللـه عــلى كـثر الـمـحبـه يعـيــــنك 
ولاانت ناسـيـنـي عـلى كــــل الاحــوال 
لو مـت مـن فـرقـاك ما قـلت ويـنــك 
ليـت المحـال يصيــر لولـــــحـظــه وصال 
كان الجـروح تهون .. من شان عينك




	بعض الحقيقة

	عـيـشي عـلى الأحـلام .. يا كـل الاحـلام 
والنـاس خـلـيـــهـا تعـــيـش الحقـيـقـه 
بـس اعــذري جـفني عـن الحــلم لـو نـام 
كثـر السـهــــر ما كـل عـيــنٍ تـطـيـقـه 
ان كـان قلـبـك في بحـــور الـهـــوى هـام 
وشلـون اجل تضميـن وانـتـي غـريـقـه 
مشـاعـرك نسـمـــه ونغـمـــــات والـهـام 
بـس الـوهـم عيـب القـلــوب الـرقيـقـه 
لـك الـعـذر لـو شفـــتـي بعـيـن الأوهـــام 
دمعه لقـت فـالحـلـم بـعـض الحقـيـقـه



	دمعــة فـراق

	غــلاك .. ودعـته معــك في وداعـك 
ما عـاد بعـــد فـراقـنا.. دمعـة فــراق 
القـلب بـاع همــوم عمــره وبـاعـك 
تو المـتيـم فيـك مـن غــفــوته فــاق 
إيـه انطفى سحرك وواهج شعاعك 
توه يطيـح الشوق من عين مشـتاق 
حبيـبتي .. ما عاد يغـري سماعـك 
ذبـل كـلام الحــب بقــــــلوب واوراق 
قنـاعتي بالبــعد كثـر اقـتناعــــــك 
ياكـذبـة ايـامـي تودعـك الاشــــواق 
وما ضاعـت الاحـلام ليـلة ضـيـاعك 
في داخلي عشق ٍ وفالكون عشاق



	هـلا جـفـا

	اغـيـب واسـئل لـيـه طّـول غـيـابــك 
وانسـا ان بعـدي كـان بـاسـبـاب غيبـتك 
حـسيـت بـالغـربـه وانـا عـنـد بـابــك 
وللحب غـربـه عشتهـا بـعـد غـربـتـــــك 
عـاتبـت نفسي كيف تـرضي عتابك 
ونفسي تعـاتبني على فـقد صحبــــتك 
ويـوم انصـدم حلمـي بـواقـع سرابك 
واسـيـت احـاسيسـي وبـررت كـذبـتــك 
امـوت بـاحضـان الحـزن والـبـقـابـــك 
ويسقينـي الحـرمـان بـالـدمـع وانبـتـــك 
هـلا جفــا.. وان جيـت يـمـك هــلابك 
وبخـطـوةٍ فـي درب الاشـواق جـابـــتـك 
عـذاب قـرب .. ولا فـراق وعـــذابــك 
حتـى جـروحـي رحـبـت بـك وحبـــــتـك




	نـار الـسـعـاده

	اشتـري نـار قـربك .. لو فـراقـك سعـاده  
أرهـن العمـر كـله.. لجل اشوفـك ثـواني 
كـــل ما زاد بـعــدك.. زاد حــبـك زيــاده  
مـا نسيتـك حبيـبــي لـو زمـاني نسـاني 
الإراده سـلاحـي وانـت مــعـنـى الإراده  
كـل ما عطـيـت قلبـك اشعـر انه عطـاني  
الفــؤاد وسكنـتــه.. ما يـفـيــدك عـنـاده  
كيف تقبـل عـذابي وانـت مصــدر حنـاني  
كـان جـرح المشاعـر سَـر قلـبـك وفـاده  
راحتـك عنـدي اغـلـى لـو تمـوت الأمـاني  
عطنـي احـزان قلـبـك وخـذ منـي وداده  
عـش حياتك سعيد .. وخـل غيـرك يعـاني  
الحـزن ما خلـق لـك .. خل الافراح عـاده  
ابتسـم .. يبتسـم لي يـا حـبـيـبي زمـاني




	صـوت البـعد

	انتـزعـت الصـمــت مـن روح الكـلام 
وارتـضيـت البـعــد صـوتـي والمصيـر 
يـاخصــــــامـي كـان فـالدنيـا سـلام 
في هـــروبـي رمـز للنـصــر الكبيــر 
كـان ضــاع الـنـور بـعيـــون الظــلام 
الزمـــن مـا خـلّد الـعــمـــر الضــريـر 
الـعـــذر لـو حـــس بـايـام المــــلام 
مـا لـقـى عـــذرٍ يواجــه بـه ضـميـــر 
الـقــلوب الـنـاس والدنيـــــا غـــرام 
مسـتحيـل يـكـون فالخـــالـق اخيـــر 
مـثل مـالتذكـــار في مـاضيـك هـام 
الأمـانـي عـهــد بـاقــــدام الـمسـيـر 
لو نـطقت الـصمت فـي قلبي كـلام 
كـيف اعيـش الـحب..والفـرقا مصـير 



	الحضور

	يا حبيبي .. حبـيـبـك في غيـابـه حضـور  
لـو تخـــون الـليـالـي ما يـخـــون الـوفــــا  
يعكـس النـور حـزنـه في عيونـه سـرور  
ويتـغـــنـي بـوصـــلـك لو حـيــاتـه جـفـــا  
دمعــتـه تنبت رمـال الصحـاري شـعــور  
عطّـــر الـكـون نبضــه بالأمــل والصــــفـا  
ان تـذكـر حنانـك فـاح نسمـــة عـطـــور  
وان خطـــرلـه خـيـالـك فـزلـه واحتـفـــــا  
والـلـه انـي عـلى حتى عذابـك غـيــور  
ان جـرحتــك عــذاب ولي جـروحك شـفـا  
انت يا نـورعــمـــــري وانـت لـلنـور نـور  
نور شـوقي بظلـمــة غيبـتـــك ما خـتـفـا 
تهـدم الـود وابـنـي لـلأمـاني جـســور  
اعـتـرف بالمشــاعــر لـو خفـوقــك نـفــــا  
في حضـوري غيـابك..لو غيابي حضـور 
مـا لـقـيـــت بحـنـانـك يا حبـيـــبي دفـــــا




	الحب الخالد 

	الحـب خلّـــد سـيـــرتـك داخــل الــروح  
تـبـقـــى حـبيبي لـو بـقـــالـي عــذابـك  
حبــك رسـمــك بنـاظـــري ويـن مـاروح  
كــــل الـدروب تـوصـل الـقـــلـب بـابـــك  
لـو كـان مـا فـالـوصـــل غايـه ومصـلـوح 
مشكــلـتي انـي مـا تـحـمــل غــيـابـك  
يـزيــدني قـربـك تحـاسـيـف وجــــروح  
واقــــول حـظـي زيــن مــا دام جــابـك  
الـصـمـت عـذبنــي وعـذبنــي الـبـــوح  
حـتى استـوى عنـدي خـطاك وصـوابـك  
رغـم الـجــراح ورغـم ما راح مسمــوح  
اعـاتـبــك وانـسى الألـم فـي عـتــابـك  



	آخر الوصل

	صـــدق الــقلـب والاكــذبـه ياغــريب 
وصلك اللي احبه صـــار مثل الغــياب 
انت مثـل الحقيقه شمسها ما تغيب 
كيف تدفن شعـــاع اشواقها بالتـراب 
لاتقــول الظـروف ولا تقــول النصيب 
المعـذب مصـيــره لـوتقــول العــذاب 
يازمـــان العـجايب كل شيٍ عجيــب 
الحقيـقه تلاشـت في دروب السراب 
لالقيـت المــحبـه مالقيـت الحبيـــب 
من يلوم القلــوب اللي خطاها صواب 
يابعيــدبشعـــورك وانت مني قـريب 
مابقــا من غــلاك الا الزعـل والعتـاب 
طابت جــروح صــدك جعلها ماتطيب 
آخـرالوصـل جـرحٍ من فراقك وطــاب 



